
INTRODUCION

As reservas marinas de interese pesqueiro (Remips) constitien unha ferramenta
especifica de xestion encamifiada a lograr unha explotacion sustentable dos recursos de
interese pesqueiro, establecendo medidas de proteccion especificas en areas delimitadas
de caladoiros tradicionais.

Evidencias cientificas amosan que este tipo de areas marifias protexidas non son tan sé
poderosas ferramentas para a conservacion da diversidade bioloxica salvagardando a
integridade dos ecosistemas, sendn que tamén ofrecen, baixo a aplicacion dun axeitado
desefio, xestion e control, o tan necesario pulo para as pesqueiras e a sUa
sustentabilidade en que deben involucrarse desde o inicio os propios pescadores coa sla
participacion na toma de decisions, comprometéndose non sé co medio marifo, senon
tamén coa Administracion e coa sociedade en xeral.

Neste senso, as reservas marinas de interese pesqueiro estan recollidas coma figuras de
proteccion pola UICN (Unidn Internacional para a Conservacion da Natureza) na categoria
VI “Areas protexidas con Recursos Manexados”, e encaixan perfectamente coas
recomendacions dos maximos organismos internacionais; asi a FAO (Organizacion das
Nacions Unidas para a Agricultura e a Alimentacion), no artigo 7 do Cédigo de Conduta
para unha Pesca Responsable, avoga pola adopcion de medidas de ordenacion pesqueira
que leven & conservacion e uso sustentable a longo prazo dos recursos pesqueiros.

Esta figura de proteccion presenta evidentes beneficios :

» Amosan un incremento da biomasa de peixes: os exemplares acadan maior tamafno, o
cal tradicese nun incremento da cantidade e viabilidade das postas. Un dos seus efectos
€ o de recuperar a diversidade bioloxica e a estrutura de poboacions e comunidades.

» Co tempo constitlense en areas de dispersion de exemplares cara as augas adxacentes,
rexistrandose un aumento das capturas por unidade de esforzo nos limites das reservas.

» Constitien un “seguro“ contra a incerteza ao brindar unha maior capacidade de
predicion de pesca.

» O sector pesqueiro recupera e revaloriza a sGa imaxe e a dos seus produtos ante os
consumidores.

» Concilian o desenvolvemento econémico co respecto as especies e ecosistemas
mediante unha explotacion razoabel dos recursos marifos e pesqueiros.

A idea do establecemento dunha area marifa protexida coma ferramenta de cambio cara
a unha pesca sostible e de calidade, naceu coa participacion da confraria de Cedeira no
Proxecto SEREA, dando resposta asi a inquedanza do propio sector por preservar un
espazo natural de importancia e de riqueza pesqueira ancestral que estaba vendo como,
pouco a pouco, diminuia a sta capacidade produtiva.

O Proxecto SEREA, desenvolvido entre novembro de 2006 e decembro de 2008, foi
cofinanciado polo Fondo Social Europeo en virtude do artigo 6 “Enfoques innovadores na
Xestion do Cambio”; e o seu obxectivo principal foi o de impulsar a creacién dun modelo
de reestruturacion socioecondémica e laboral no sector pesqueiro da baixura. Entre as
entidades que participaron figuran as tres universidades galegas, a Federacion Galega de
Confrarias, a Conselleria do Mar, o Cetmar (Centro Tecnoloxico do Mar), o CEIDA (Centro
de Extension Universitaria e Divulgacion Ambiental de Galicia), cooperativas de
pescadores italianos e franceses e as Confrarias de Lira, Cambados e Cedeira. Tratabase
dunha medida innovadora no ambito da “Xestion da reestruturacion® enfocada ao sector
pesqueiro de baixura e ao marisqueo, que en Galicia constitien ao mesmo tempo a
principal fonte de ingresos e o principal motor do desenvolvemento pesqueiro.

“Ria de Cedeira” é a segunda Remip de Galicia e, ao igual que sucedeu coa Remip de “Os
Minarzos”, esta integramente desefiada polos propios pescadores a través dunha serie de
propostas amplamente debatidas e maduradas. Propostas que foron presentadas no seu
dia @ administracion pesqueira galega, e que tefien como fin Ultimo a coxestion dos
recursos marinos da nosa ria.

Unha vez aprobada a proposta no cabido e xunta xeral da confraria, constituiuse unha
comision de traballo con representantes de todos os sectores de producion da confraria
(percebeiros, mariscadoras, armadores, ...), persoal da confraria e da Conselleria que,
ao longo de dous anos, mantivo reunions para estudar, debater e consensuar unha
proposta que foi presentada & administracion e quedou plasmada no Decreto 28/2009, do
29 de xaneiro, polo que se crea a reserva mariina de interese pesqueiro “Ria de Cedeira”.

Coa creacion desta reserva, Galicia segue no camino de fomentar a proteccion do
ambiente e dos recursos naturais, asi como de promover o desenvolvemento sustentable
e a mellora da calidade de vida nas zonas maritimas, lacustres e costeiras nas que se
exercen actividades de pesca e marisqueo, en concordancia cos obxectivos definidos polo
Fondo Europeo da Pesca como finalidade das slas intervencions para a reestruturacion da
Politica Pesqueira Comun.

Neste camino, e ao longo dos anos, tiveron lugar diferentes encontros, conferencias e
seminarios dos que se derivan unha serie de principios ou conclusiéns concordantes cos
obxectivos pretendidos polo presente documento:

o E imprescindible que os pescadores artesanais, e todos aqueles que tefian interese no
sector da pesca artesanal, sexan consultados, informados e participen na toma de
decisions que inciden no seu medio de vida, de xeito que se revaloricen os seus
conecementos pesqueiros, ecoloxicos..., co fin de fomentar a colaboracion e o
intercambio de informacién entre pescadores e cientificos, asegurando que os sistemas
de xestion da informacion e de toma de decisidons incorporen e se guien polo
cofiecemento e a experiencia local asi como as practicas recomendables baseadas na
experiencia.

e Os pescadores e as comunidades pesqueiras a pequena escala reivindican
lexitimamente o dereito fundamental a ganarse a vida de xeito digno e sostible.

e Ponse de manifesto o caracter eminentemente sostible das actividades relacionadas co
sector artesanal, asi como a sua vulnerabilidade fronte a contaminacion e a competencia
doutros sectores (a pesca a gran escala, a industria,... ).

e Implantar plans de xestion e outras medidas de recuperacion dos recursos baseandose
nas demandas dos propios marifeiros e mariscadores, e garantindo os seus dereitos de
acceso.

e Aplicar a cada sector pesqueiro un enfoque diferenciado de xestion que permita
resolver problemas individuais de regulacion.

No Decreto 28/2009 establécese que o réxime de xestion da reserva desenvolverase no
marco dun Plan de Xestion que trate de forma conxunta e integrada todos os recursos
marisqueiros e pesqueiros da zona. Polo tanto, toda actividade, tanto profesional como
deportiva, que se vaia desenvolver dentro da reserva marifa queda suxeita as medidas
adoptadas neste Plan de Xestion.

Para asegurar o cumprimento dos obxectivos establecidos no decreto de creacion da
reserva, constitllese un 6rgano colexiado para a xestion, seguimento e control formado a
partes iguais por representantes da Administracién e representantes do propio sector
pesqueiro artesanal.

E precisamente este método de xestion participativa o que presenta a verdadeira
novidade ao proporcionar por primeira vez non so voz, senon voto, aos protagonistas da
pesca e do marisqueo do noso litoral.

1. OS DATOS XERAIS

1.1. Os obxectivos do Plan de Xestion

As actividades pesqueiras e marisqueiras que se levan a cabo no ambito da Remip “Ria de
Cedeira”, desenvolvense no marco do presente Plan de Xestion Integral, no que quedan
recollidas as medidas especificas para cada unha das pesqueiras e das zonas dentro da
reserva.

Coa elaboracion e posta en marcha deste plan preténdese chegar a unha serie de
obxectivos concretos:

—

. protexer e favorecer a rexeneracion dos recursos pesqueiros;

2. impulsar a pesca artesanal e o marisqueo a través de medidas encaminadas a acadar
unhas actividades profesionais responsables e sustentables;

. conservar e protexer a flora e fauna do medio marifo e a sta diversidade;
. fomentar a sensibilizacion ambiental sobre o medio marifo;

. divulgar os valores pesqueiros e ambientais da costa galega;

. favorecer os estudos cientificos sobre as distintas especies e sobre as medidas de
proteccion dos recursos e xestion das pesqueiras;

7. posibilitar e favorecer o desenvolvemento e a aplicacion de modelos de xestién
pesqueira coa participacion dos profesionais da pesca e do marisqueo.

1.2. A elaboracion,aprobacion e modificacion do Plan de Xestion
1.2.1. Elaboracion, tramitacion e aprobacién

1°, Este Plan de Xestion xurde dun documento-proposta inicial elaborado polos socios da
confraria de pescadores de Cedeira para comentario plblico, e con base nas reunions
mantidas cos distintos sectores produtivos cuxas actividades desenvolvéronse
habitualmente no ambito da reserva “Ria de Cedeira” durante 2010.

2°, A consulta do documento cos usuarios da reserva pode facerse a través de dous
posibles mecanismos:

